
ਸੂਰਜ ਲੁਕ ਗਿਆ ਸੀ ਲਹਿੰਦੇ ਵਲ। ਮਹਾਰਾਜ ਮਹਿਲ ਵਿਚ ਆਏ। ਮਹਾਰਾਣੀ ਨੇ ਉਠ ਕੇ ਆਦਰ ਨਾਲ, ਪਿਆਰ ਨਾਲ 'ਜੀ ਆਇਆਂ ਨੂੰ' ਕਿਹਾ। ਕੇਵਲ ਪੰਜ ਮਿੰਟ ਹੀ ਹਾਸ ਬਿਲਾਸ ਕਰਕੇ ਮਹਾਰਾਜ ਨੇ ਕਿਹਾ, 'ਮਲਕਾ! ਅਜ ਅਸੀਂ ਜਾ ਰਹੇ ਹਾਂ| ਅੱਜ ਦੀ ਰਾਤ ਦੁਖੀਆਂ ਦੀ ਪੜਤਾਲ ਕੀਤੀ ਜਾਵੇਗੀ। ਅੱਜ ਸੈਨਾ-ਪਤੀ ਦੀ ਥਾਂ ਅਸੀਂ ਵਜ਼ੀਰ ਨੂੰ ਨਾਲ ਲੈ ਜਾ ਰਹੇ ਹਾਂ। ਜੇ ਸੈਨਾ-ਪਤੀ ਵਲੋਂ ਕੋਈ ਆਦਮੀ ਪੁਛਣ ਆਏ ਤਾਂ ਰਾਜਨੀਤੀ ਵਰਤਣੀ, ਕਹਿ ਦੇਣਾ ਅੱਜ ਮਹਾਰਾਜ ਨਹੀਂ ਜਾਣਗੇ। ਸਾਡੀ ਪੁਸ਼ਾਕ ਅੱਜ ਆਪ ਤੁਸੀ ਹੀ ਲੈ ਆਵੋ, ਬੁਕਲ ਮਾਰਨ ਵਾਸਤੇ ਨੀਲੇ ਦੀ ਥਾਂ ਕਾਲਾਂ ਕੰਬਲ ਲਈ ਆਉਣਾ!' ਮਹਾਰਾਜ ਕਾਲੇ ਕੰਬਲ ਦੀ ਬੁਕਲ ਮਾਰ ਇਕ ਸਾਧਾਰਨ ਪੇੇਂਡੂ ਬਣ ਕੇ ਚਲੇ ਗਏ। ਅੱਜ ਦੇ ਦਿਨ ਮਹਾਰਾਜ ਦੇ ਪਿਤਾ ਸਵਰਗਵਾਸ ਹੋਏ ਸਨ, ਚਾਨਣੇ ਦੀ ਥਾਂ ਅਜ ਹਨੇਰੇ ਨੇ ਰਾਜ ਕੀਤਾ ਹੋਇਆ ਸੀ ਮਹਿਲ ਦੇ ਚੁਫੇਰੇ। ਮਹਾਰਾਜ ਨੂੰ ਵੇਖਿਆ ਕਿਸੇ ਨਹੀਂ, ਬਾਹਰ ਵਜ਼ੀਰ ਖੜਾ ਸੀ । ਉਸ ਨੇ ਕੰਬਲ ਨੂੰ ਪਛਾਣ ਲੀਤਾ। ਨਾਲ ਨਾਲ ਚੁਪ ਕੀਤਾ ਤੁਰੀ ਗਿਆ। "ਹਾਂ ਮੰਤਰੀ ਜੀ! ਤੁਹਾਨੂੰ ਯਾਦ ਹੈ ਨਾ ਹੁਣ ਮੈਂ ਕੌਣ ਹਾਂ ਤੇ ਤੁਸੀਂ ਕੌਣ?"

"ਜੀ ਮਹਾਰਾਜ! ਤੁਸੀਂ 'ਜੀਵਣ' ਦਾਸ ‘ਸੇਵਕ'।" ਜ਼ਰਾ ਹਾਸੇ ਨਾਲ "ਜੀ ਜੂ ਕੁਝ ਨਹੀਂ।"

		 ਇਸ ਸਫ਼ੇ ਵਿੱਚ ਆਖ਼ਰੀ ਸੋਧ 7 ਦਸੰਬਰ 2019 ਨੂੰ 14:50 ਵਜੇ ਹੋਈ।
	ਇਹ ਲਿਖਤ  ਕ੍ਰਿਏਟਿਵ ਕਾਮਨਜ਼ ਐਟਰੀਬਿਊਸ਼ਨ-ਸ਼ੇਅਰਅਲਾਈਕ ਲਸੰਸ ਤਹਿਤ ਉਪਲਬਧ ਹੈ;
ਹੋਰ ਸ਼ਰਤਾਂ ਲਾਗੂ ਹੋ ਸਕਦੀਆਂ ਹਨ।

